
१०३
गुप्त गोष्ठी गाथा



इस पर इतने रञ्जीदा हो रहे हैं। अमा सिवा इसके जैसे ही हम लोग फिर इकजा हए कि उसके तदारूक की फिक्र की जायगी,  आप खातिर जमा रखिये। गर्ज कि जो कुछ हुआ सो हुआ, मगर अब आप आइन्दा से इस किस्म की फिजल तहरीर से बाज आये, और बेफाइदा दोस्तो के दिल को न दुखाये। फकत।

इतने लानत मलानत पर भी साहिब सलामत काइम रखने की आरज़ रखने वाला श्रापका एक बदनाम दोस्त।

हमारे पाठक जनाब नव्याब बेकारुद्दौला बहादुर के पत्र को पढ़ कर समझ गये होंगे कि आपने मित्रों के वृत्त लिखने से हमारी मित्र मण्डली में कैसी खलबली मच गई, तथा अत्यन्त रुष्टता वरञ्च एक प्रकार का वैमनस्य फैल चला है। क्योंकि नितान्त मधुर मानस और स्नेह स्निग्ध स्वभाव जब हमारे नव्याब साहिब ही इतने रुष्ट हैं तो और को दशा तो फिर क्या कही जा सकती है। हमने इसी प्रमाण के लिए उनके वारण करने पर भी डरते डरते उस पत्र को प्रकाशित कर दिया जिससे कि भय है कि वे कही और भी अधिक उतेजित न हो जाँय, यधपि हमने कदापि किसी के दोष उद्घाटनार्थ इसे न लिखा और न प्रकाशित किया है, किन्तु अवश्य उन सब के चरित्र लिखने में कुछ अनकहनी कहानी भी कह गये जिसका यद्यपि अव पश्चात्ताप भी होता है किन्तु जो होगया है उसका शोच व्यर्थ है।

हमारे सातवें मित्र मुशी विस्मिल्लाह गुलाम लाल साहिब भी कुछ कम रुष्ट नहीं हुए। परन्तु पनारू कलवार उपनामक परम पवित्र वर्मा तो अब अपने आप ही में नहीं हैं जो कि हमारे मुंशी जी के शरीर रूपी रथ के मानो सारथी हैं।

वह अधमरे साँप से तलमला तलमला कर मारे क्रोध के क़बाब हुए जाते हैं। मुशी जी तो हिन्दी जानते ही नहीं, उन्हे यही पढ़ कर सुनाते और ऐसे ऐसे विचिा अर्थ करके समझाते हैं कि जिसमे हम लोगो के मित्रता के नाते को तो तोडवाही डाला चाहते है। फिर न केवल हमारे मुंशी जी को उभारते हैं वरञ्च श्रीमान् भंयकर भट्टाचार्य को भी आजकल बे बहुत ही मिला रहे है और चाहते हैं कि उन्हीं को लपेट कर कुछ अपना काम निकाले, क्याकि उन्हे  पुराना पोप और भोलाभाला अनुमान करते हैं। यों ही और भी अनेक उत्पात की शोच मे धूम रहे हैं जिसका वृत्तान्त यदि आवश्यकता हुई तो हम फिर कभी, लिखेगे।

		 इस पृष्ठ का पिछला बदलाव २१ अगस्त २०२१ को ०७:१३ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।

